
	N 01/11-1/16755-2023

	Նախագծի 3-րդ կետի 1-ին ենթակետով սահմանվում է, որ Գույքի հանձնման-ընդունման պահից սկսած Գնորդը պարտավորվում է, համաձայն ներկայացված գործարար (ներդրումային) ծրագրի, 2 տարվա ընթացքում Գույքի վրա իրականացնել 20.0 մլն դրամ ներդրում, մինչդեռ գույքի շուկայական արժեքին մոտարկված կադաստրային արժեքը կազմում է 87,926.529 հազ. դրամ:
Հաշվի առնելով վերոգրյալը՝ հստակեցման անհրաժեշտություն ունի, թե ինչ սկզբունքով է որոշվել շուրջ 88.0 մլն դրամ արժեքով գույքն ուղղակի եղանակով օտարել 4.4 անգամ պակաս ներդրումների դիմաց:
Միաժամանակ, հաշվի առնելով ներդրումային ծրագրեր իրականացնելու նկատմամբ այլ ընկերությունների կողմից հնարավոր հետաքրքրությունը՝ առաջարկում ենք նշված հասցեում գտնվող հողամասի օտարումն իրականացնել մրցութային կարգով` հնարավորություն ստեղծելով այլ ընկերություններին ևս ներկայացնել նշված հասցեում հնարավոր ներդրումային ծրագրեր:
	Քննարկվել է
Նախագծի ընդունման հիմնավորմամբ նշված է, որ ՀՀ կառավարության 27.01.2022 թվականի N 90-Ա որոշման համաձայն Երևան քաղաքի, Նորքի Այգիներ 180 հասցեում գտնվող գույքն օտարվել է դասական աճուրդով, որի հաղթող է ճանաչվել «Տեխնոտուն» ՍՊԸ-ն։ Նշված գույքն օտարման ներկայացնելիս հողամասի մի հատվածով անցել են բարձրավոլտ էլեկտրական լարեր, որի արդյունքում նշված հատվածը (0.14926 հետար մակերեսով) համարվել է ՀՀ հողային օրենսգրքի 60-րդ հոդվածով սահմանված սահմանափակումների ցանկում ընդգրկված հողամաս և առանձնացվել է ընդհանուր գույքի կազմից՝ գրանցվելով քաղաք Երևան, Նորք-Մարաշ Ա. Արմենակյան փողոց 100/11 հասցեով։ Հետագայում «Տեխնոտուն» ՍՊԸ-ի կողմից ձեռնարկվել են վերոնշյալ բարձրավոլտ էլեկտրական լարերի տեղափոխում, որի արդյունքում Երևանի քաղաքապետարանի կողմից տրամադրվել է տեղեկատվություն՝ համաձայն որի քաղաք Երևան, Նորք-Մարաշ Ա. Արմենակյան փողոց 100/11 հասցեում գտնվող 0.14926 հետար մակերեսով հողամասն ընդգրկված չէ ՀՀ հողային օրենսգրքի 60-րդ հոդվածով սահմանված սահմանափակումների ցանկում։
Առաջարկվում է հողամասն ուղղակի վաճառքով օտարել ընկերությանը։

